
1. INVESTERINGBUDSJETT 2015 

 

I KS-037/2014 Rammer for årsbudsjett og økonomiplan 2015 – 2018, var det lagt opp til ei 

investering i anlegg på kr 4 600 000. Sjå kolonne Rammesak KS-037/2014 i skjema 2B-

investeringar for spesifikasjon på prosjekt. 

 

Ved revidering av investeringsbudsjett i 2014, var det ikkje dekning for prosjektet nytt 

ventilasjonsanlegg på Sandnes skule. På grunn av bygningstekniske utfordringar vart 

anbodsprisen på prosjektet kr 5 900 000. Administrasjonen vart beden om å innarbeide dette i 

investeringsbudsjett for 2015, og med bakgrunn i anbodsprisen finn ikkje administrasjonen 

rom for andre investeringsprosjekt i 2015. 

 

Formannskapet har i sak FS-126/2014 bede administrasjonen foreta ein ny anbodsrunde for 

ventilasjon på Sandnes skule, med sikte på å få kostnadane ned. 

 

Følgjande prosjekt vart vurdert teke inn i investeringsbudsjettet 2015 og i økonomiplan for 

2015 – 2018 innanfor investeringsramma : 

 

 Sandnes skule ventilasjon 

 Diverse tiltak på kommunale bygg, jf. kapittel 7.3 

 Kommunale vegar 

 Stordalsvegen 

 Omsorgsbustadar 

 Vassverk (jf. avtale med Gulen kommune) 

 Idrettshus og nærmiljøanlegg Matre 

 Helsehus – lokalt 

 Areal Risneskaien – parkering 

 Ventilasjon Nordbygda skule 

1.1. Økonomisk oversyn - Investering 

1.2 Budsjettskjema 2A og 2B - Investering 

 
 

 
 

Utlån og forskottering 

 kr. 500 000 til utlån av Husbanken sine Startlån til delfinansiering av bustader for 

personar kjem inn i målgruppa vanskelegstilte 

 

Kjøp av aksjar og andelar 

 kr. 250 000 til eigenkapitaltilskot KLP (pensjon) 

2 DRIFTSBUDSJETTET 2015 

2.1. Økonomisk oversyn - drift 

 

 



 Budsjett 2015 

Handlingsplan med økonomiplan 2015 – 2018   s. 9 

2.2 Budsjettskjema 1A og 1B - drift 

 
 

Kommunen opererer med følgjande rammeområde (som utgjer det som vert definert som 1B):  

2.3 Grunnlag i statsbudsjettet 2015 

Statsbudsjettet 2015 inneber følgjande resultat for Masfjorden med framskriving i økonomi-

planperioden, skatt og rammetilskot = frie inntekter   

 

 
 

2.4 Frie inntekter 

Det er i Statsbudsjettet lagt opp til ein vekst i dei frie inntektene på nasjonalt nivå med om lag 

3,9 mrd. Auken i dei frie inntektene skal i stor grad dekka meirutgifter som følgje av 

befolkningsutviklinga. Nye framskrivingar av befolkningsutviklinga syner lågare vekst enn 

tidlegare, og pårekna meirutgifter knytt til dette er redusert med 0,6 mrd. i forhold til 

kommuneproposisjonen. 

 

Vidare skal auken i frie inntekter ta høgde for auke pensjonskostnader. Lønsutviklinga, låg 

rente, auka levealder og redusert amortiseringstid frå 10 år til 7 år for premieavvik vil ha 

innverknad på pensjonskostnadane i 2015. 

 

I statsbudsjettet er det og lagt opp til ei styrking av tenestar innan rusproblem og psykiske 

lidingar, helse- og skulehelse og meir fleksible barnehageopptak. 

 

Endring i rammetilskotet vert og gjennomført for nye og endra oppgåver for kommunene 

 

Trekk i samband med avvikling av samhandlingsreforma, 2,417 mill. kr. 

2.5. Eigedomsskatt 

Masfjorden kommune har skrive ut eigedomsskatt på verk og bruk i medhald av 

eigedomsskattelova §3 første ledd bokstav c. Alminneleg eigedomsskattesats er sett til 7 

promille i 2015. 

 

Frå og med 2001 gjorde Stortinget vedtak om innføring av § 8 i eigedomsskattelova for 

kraftføretak. Iverksetjing av § 8 i eigedomsskattelova medførte at Masfjorden kommune fekk 

eit inntektstap første år med 1,5 million kroner eller om lag 16% av eigedomsskatten sett i 

høve til 2000. Sum eigedomsskatt 8,1 mill.kr. Utvikling siste åra har endra seg frå at ein vart 

fanga opp av lågaste verdi ved verdsetjing av kraftproduksjonsanlegg 0,95 kr. per KWh til at 

ein no har nådd maksgrensa på 2,74 kr. per kWh.. Ein har lagt til grunn 24,3 mill.kr. i 

eigedomsskatt 2015. Eigedomsskattegrunnlaget som kommunen har motteke frå 

Sentralskattekontoret for storbedrifter tilseier at utskriven eigedomsskatt vert 24,219 mill kr, 

der 1,824 mill. kr kjem frå verk og bruk og 22,395 mill. kr gjeld eigedomsskatt på 

kraftanlegg.  

 

 
 

2.6. Konsesjonskraft 

Kommunen har krav på konsesjonskraftinntekter som ei erstatning for å stille naturressursar 

til disposisjon for kraftutbygging. Inntil 10 % av kraftmengda går som konsesjonskraft til 

utbyggingskommunen. Kommunen sitt uttak kan imidlertid ikkje overstige behovet for 

alminneleg forsyning i kommunen. Kommunen har teke ut 30 GWh over fleire år, medan 

forbruket har vore på midten av 20 talet. Etter semje med fylkeskommunen, tek Masfjorden ut 

35 GWh for 2015. Fylket gjer frå 2008 krav på uttak av all kraft utover det som er kommunen 

sin alminneleg forsyning. Dersom forbruket i kommunen i åra framover vert mindre enn 35 

GWh gjer fylket krav på eit finansielt etteroppgjer. På den andre sida vil kommunen ha krav 

på eit finansielt etteroppgjer om forbruket aukar i kommunen.  

 

Konsesjonskrafta er ei variabel inntekt, med nær 10 mill. kr i 2011. Utviklinga i 

kraftmarknaden/kraftprisen avgjer kva pris ein oppnår i økonomiplanperioden. For 2015 er 

garantiprisen 3,8 mill. kr, og denne ligg til grunn i planperioden 2015-18. Det er her ein fare 

for redusert kraftpris som kan gje mindre inntekt + volum (at ein reelt brukar 32 GWh), og ein 

er veldig sårbar ved varig reduksjon i kraftprisen som følgje av finanskrisa og økonomisk 

nedgangstider. I 2015 budsjettet, og lagt til grunn ei nettoinntekt på 3,8 mill.kr. 

2.7. Lønskostnader 

Ein legg til grunn ei lønsvekst for 2015 på 3,5 %.  

 

2.8. Pensjonskostnader 

Legg til grunn satsar frå 2015 budsjettet  brutto 18% for KLP og 15% for SPK. Budsjettet er 

auka i forhold til amortifisert premieavvik, som vert dekke av avsette midlar frå tidlegare år. 

Det er budsjettert med ei inntekt på 2,9 mill. kr i premiavvik for 2015. 

    

Pensjonsutgiftene har vore aukande dei siste åra bl.a. på grunn av lengre levetid i befolkninga. 

Frå og med 2002 blei det innført nye rekneskapsreglar for pensjon kor det blei gitt høve til å 

inntektsføre eit premieavvik når pensjonsinnbetalinga frå kommunen til pensjonsselskapet er 

større enn berekna pensjonsutgift. Kommunane har kunne velje om ein vil utgiftsføre dette 

premieavviket i det neste året i sin heilskap eller fordele denne utgifta rekneskapsmessig dei 

neste 15 årene. Vi har valt 15 år. – ordninga vart omlagt frå og med 2012, slik at denne 

ordninga er endra frå 15 til 10 år. Frå 2014 skal utgifta fordelast over 7 år. 

 

Dette har ført til at ein har akkumulert store premieavvik som må utgiftsførast over tid. Dette 

fører også til eit avvik mellom rekneskap og likviditeten. På denne bakgrunn vil det i aukande 

grad bli nødvendig å utgiftsføre premieavvik frå tidlegare år. 
 

Masfjorden kommune har sett midlar til pensjonsfond under balansekonto 2.5600.102 knytt til 

pensjonsmidlar og det faktum at kommunane skyver framfor seg store deler av 

pensjonskostnaden, til dekking av premieavvik og eigenkapitalinnskot KLP – og har difor 

reservar til å dekke denne utfordringa. 

2.9. Arbeidsgjevaravgift 

Ein legg til grunn avgift i tråd med sone 2, dvs. 10,6% arb.gj.avgift for alle tilsette i 

Masfjorden kommune.   

2.10. Finansinntekter 

Finansinntekter er summen av rente bankinnskot, plasserte fondsmidlar, utbytte, rente- og 

avdrag på utlån av næringslån og startlån (etableringslån). Avkastning fondsmidlar var vore til 

dels svært høg ein del år (sett i høve til plasserte midlar).  Låg rente kommande år gir liten 

avkastning midlar plassert i bank. Avkastinga på fondsmidlar er usikker, og det er ikkje 

budsjettert med gevinst på plasseringar. Det er sett av 2,6 mill. kr på balansekonto 2.5600.106 

for å dekke eventuelle tap på plasseringar. Dei avsette midlane kan nyttast når plasseringane 

vert realisert. 

 

2.11. Renter og avdrag 

Masfjorden kommune har ei øvre ramme for låneopptak i økonomiplanperioden tilsvarande 

det ein betalar ned i avdrag årleg;  

 

Låneopptak 2015:  kr. 4 500 000  

Låneopptak 2016:  kr. 4 100 000 

Låneopptak 2017:  kr. 4 200 000 

Låneopptak 2018:  kr. 4 300 000 

 

noko som inneber at lånegjelda vil bli uendra ved utløpet av økonomiplanperioden.  

Ein legg til grunn rente på 2,5 % på innlån i økonomiplanperioden.  

Ein legg vidare til grunn følgjande rente- og avdrag i driftsbudsjetta og  økonomiplanperioden 

2015-2018  (tal i heile 1000); 

 
År 2015 2016 2017 2018 

Rente 2 000 2 000 2 000 2 000 

Avdrag 4 300 4 100 4 200 4 300 

 

2.12. Gjeldssituasjon 

 

Kommunane sin lånegjeld har auka mykje samla sett dei seinare åra. Gjeldsnivået er no høgt, 

også når ein vurderer det i forhold til inntektene. Det er grunn til bekymring om denne 

utviklinga fortsetter dei neste åra slik at gjeldsbelastninga aukar ytterlegare. Sjølv om 

kommunane kan betene gjeldsforpliktingane, fører eit høgt gjeldsnivå til at ein større del av 

inntektene blir bundne opp i renter og avdrag i staden for å bli nytta til direkte tenesteyting for 

innbyggjarane. Ein del av gjelda er heilt eller delvis sjølvfinansierande, for eksempel gjennom 

avgifter eller statleg rentekompensasjon.   

 

2.13. Rentenivå 

Noverande rentenivå er spesielt lågt, sett i eit lengre tidsperspektiv. Sjølv om det er ein 

politisk målsetning at rentenivået fortsatt skal være lågt, må det over tid forventast eit høgare 

rentenivå. Kommunane er sårbare om eit fortsatt lågt rentenivå er nødvendig for å 

oppretthalde den økonomiske handlefridomen. Det noverande låge rentenivået må sjåast i 

samanheng med finanskrisa og behovet for å stimulere den økonomiske aktiviteten. 

2.14. Driftsresultat 

Masfjorden kommune har som mål å oppnå  3% netto driftsresultat. Budsjettframlegget 2015 

ligg på -0,51 %. Tidlegare budsjettframlegg har og vært under 3%, men i rekneskapen har 

Masfjorden kommune greidd målet om 3% netto driftsresultat . Med eit stramt driftsbudsjett i 

2015, kan det vera vanskeleg å nå dette målet. 

3. RAMMEOMRÅDA 2015 

3.1. Folkevalde organ 

 

 
 

Samla aukast rammeområde med 13,31 % i høve 2014 budsjettet. Det er budsjettert med kr 

200 000 til utgifter til val som dekkast av bruk av disposisjonsfond. 

 

 

3.2. Administrasjon 

 
 

Samla aukar administrasjon med 5,74 % i høve 2014 budsjettet og 6,82 % i høve sist avlagde 

rekneskap 2013. 

 

”Kantinadrifta” vert finansiert av dei tilsette, i form av trekk av løn.  

 

Drifta er ei vidareføring av driftsnivå for 2014. Auka på teneste 12006 Fellestenester gjeld 

utgifter til IKT Nordhordland og lisensar på dataprogram. 

 

Velferdstiltak gjeld m.a. bedriftshelseteneste for dei som er lovpålagd, og div. fellestiltak 

lærlingar, stipendordningar - utdanningsstipend.  

3.3. Barnehage 

 

 
 

Samla aukar rammeområde med 3,23 % i høve 2014 budsjettet, og 12,91 % i forhold til 2013 

rekneskapen.  

 

Kommunestyret har vedtatt at det skal være løpende opptak, og barnehagene plikter derfor å 

ta imot nye barn også der det fører til flere tilsettinger (jf. bemanningsnormen for barnehager). 

 

 

      

 

Frå 2011 vart tilskotsordninga til barnehagar endre frå øyremerka tilskot til 

rammefinansiering. 

3.4. Skule 

 

 
 

Samla aukar rammeområde med 2,43 % i høve 2014 budsjettet, og 8,42 % i forhold til 2013 

rekneskapen.  

 

Det er lagt inn ei reduksjon i rammetimetalet for 2015. 

 

     
 

 

3.5. Helse 

Samla reduserast rammeområde med 12,42 % i høve 2014 budsjettet, og ned med 8,12 % i 

høve 2013 rekneskapen. Nedgangen for rammeområdet skuldast avvikling av den kommunale 

finansieringa av samhandlingsreformen. 

 

Det er budsjettert med auka vikarutgifter på legekontoret, då to av legane skal ha avtalefesta 

permisjon i samband med etter-/vidareutdanning. 

 

 

 

   
 

3.6. Sosial og barnevern 

 

 
 

Samla sett går rammeområde ned med 9,32 % i høve 2014 budsjettet, og opp med 0,71% i 

høve 2013 rekneskapen. I stor grad gjeld dette reduksjon av støttekontakt for 

funksjonshemma. Denne kostnaden kjem i 2015 budsjettet under rammeområdet Pleie og 

omsorg, avlastingsbustad. 

3.7. Pleie og omsorg 

 

 
 

Samla sett aukar rammeområdet med 7,02 % i høve 2014 budsjettet, og opp med 22,51% i 

høve 2013 rekneskapen. Kostnader til merkantilt tilsette og andre fellestenester er i 2015 

samla i ny teneste 25309 Fellestenester Masfjorden sjukeheim. 

 

Auke på tenesta 25307 Avlastingsbustad aukar grunne endringar i tenestebehov.  

3.8. Kultur 

 

 
 

Samla sett reduserast rammeområdet med 4,66 % i forhold til budsjett 2014 og 4,24 % i 

forhold til rekneskap 2013. 

 

I framlegget til budsjett 2015 er kostnadane til museum redusert med kr 202’. Idrettsskulen er 

budsjettert med drift fram til hausten 2015. 

 

Kulturfond 

Grunnkapital i fondet utgjer 1 mill.kr.  

 

 Avkastninga av kulturfondet skal brukast til å fremja kulturaktivitet og på den måten 

skapa grunnlag for eit rikare kulturelt liv i vår kommune.  

 

 Avkastninga skal brukast til å gje innbyggjarane i Masfjorden gode kulturopplevingar, 

t.d skal lag/organisasjonar her kunna søkja underskotsgaranti dersom dei vil satsa på å 

få anerkjente artistar hit. 

 

 Det er høve til å bruka av avkastninga til tiltak som kan engasjera og vidareutvikla 

våre eigne lokale utøvarar, t.d. gjennom å leiga inn profesjonelle utøvarar som 

inspiratorar innan song-, musikk, teater, dans og andre kunstformer. Det kan òg 

søkjast støtte til å dekka kursutgifter til ungdommar som vil ut og skaffa seg meir 

kunnskap og inspirasjon innan desse områda.  

 

 Ein kan søkja om å få bruka midlar til prosjekt som handlar om å nytta kultur i 

næringssamanheng. 

 

 Avkastninga kan og brukast til å fremja internasjonalt samarbeid for ungdom. 

3.9. Kyrkja 

 

 
 

Masfjorden kyrkjelege fellesråd (MFK) får eit driftstilskot i 2015 på 3,537 mill. kr, fordelt 

med 2,967 mill. kr til Kyrkjer og MFK og 570’ kr til kyrkjegardar.  

Under kyrkje vert og ført tenesteytingsavtale kr. 391 700 og kompensasjon for renter og 

avdrag på lån MKF har teke opp til investeringar.  Det er og budsjettert med 20’ kr. til støtte 

til andre trussamfunn. 

 

Til grunn for kommunen sitt økonomiske ansvar ligg kyrkjelova sin § 15: 

”Kommunen utreder følgende utgifter etter budsjettforslag fra kirkeleg fellesråd: 

a) utgifter til bygging, drift og vedlikehald av kirker, 

b) utgifter til anlegg og drift av kirkegårder 

c) utgifter til stillinger for kirketjener, klokker og organist/kantor ved hver kirke, 

og til daglig leder av kirkelig fellesråd, 

d) driftsutgifter for fellesråd og menighetsråd, herunder utgifter til administrasjon 

og kontorhold, etc. (konfirmatundervisining, prest)  

 

Kva går det kommunale driftstilskotet til;  
 

Driftstilskot under 39000 går til 

 

1.100 - Kyrkjeleg administrasjon: 

Løn til dagleg leiar, alle utgifter til kontorhald og dagleg drift av fellesrådet (må jamførast med 

tjenesteytingsavtalen med kommunen). Utgifter til fellesrådet (møtegodtgjersle, 

leiargodtgjersle, reisegodtgjersle med meir). 

 

1.200 – Kyrkjer: 

Løn til organist samt kyrkjetenarar og klokkar i 3 kyrkjer (+ granneheimen). Til saman 6 

personar og eitt lag (helselaget på Solheim). Her skal alle driftsutgifter til vedlikehald og drift 

av kyrkjene finansierast, inkludert straum og forsikring. 

 

1.400 – Andre kyrkjelege føremål. 

Løn til kyrkjelydssekretær og dagleg leiar av frivillighetssentralen. Står for drift og leiing av 

særs mange lag og organisasjonar. I tillegg ansvarleg for samarbeidsplanane mellom kyrkje-

skule og kyrkje-barnehage. Dåpsoppleringsarbeidet og konfirmasjonsarbeidet (medansvarleg) 

vert og ført her. 

Ansvarleg for leiinga av Frivillighetssentralen i Masfjorden. 

 
Driftstilskot under 39300 går til 

 

1.300 – Kyrkjegardar 

Her ligg løn til gravar samt all drift og vedlikehald av 6 kyrkjegardar 

3.10. Teknisk 

 

 
 

Under rammeområde teknisk er det fem tenester som skal finansierast av andre kommunar og 

einingar. 

 

Teneste 12901 Gulen og Masfjorden Brann og Redning (GMBR) som skal fordelast mellom 

kommunane skal førast. Fordelingsnøkkelen er folketal 1. januar i rekneskapsåret. Masfjorden 

kommune sine eigne utgifter til dette samarbeidet og andre utgifter som er kommune sine vert 

ført på teneste 33901. 

 

Reinhaldstenesta er frå 2014 organisert i fire områder.  

Område Sør : administrasjonslokale, lokale Sandnes barnehage, lokale Sandnes skule og 

heimetenesta sør. 

Område Nord : lokale Nordbygda barnehage, lokale Nordbygda skule og legekontoret. 

Område Indre : lokale Indre Masfjorden barnehage, lokale Matre skule, heimetenesta Indre og 

Matre symjebasseng. 

3.11. Andre tenesteområder 

 

 
 

Det er budsjettert med ei inntekt på premieavvik i 2015 med 2,9 mill. kr. Dette er ei inntekt 

det tilsvarande utgift vert fordelt over dei sju neste åra. 

 

Masfjorden kommune har tidlegare år budsjettert med ein reserve på pensjonskostnadar på 

teneste 18004 Andre fellestenester. Denne er i budsjettet for 2015 fjerna, kr 650’. 

 

Konsesjonskraft er redusert og er budsjettert med garantipris.  

 

4. FORDELING MELLOM RAMMEOMRÅDA 

 

Diagrammet viser fordelinga 

på rammeområda sett i 

forhold til samla sum til 

fordeling.  

5. GEBYR OG BETALINGSSATSAR 2015 

5.1. Renovasjonsgebyr 2015 

 

 

5.2. Gebyrsatsar (eks.mva) for vatn, avløp, feiing og slamtømming 2015 

 

 

5.3. Gebyrregulativ for teknisk sektor 2015 

Med heimel i plan- og bygningslova, matrikkellova, lov om seksjonering, jordlov og 

konsesjonslov. 

 

Sjå kommunen si heimeside www.masfjorden.kommune.no for oversyn over 

gebyrregulativ 

 

5.4. Barnehagesatsar 2015 

Barnehagesatsane i Masfjorden vert kr 2 325 pr. månad med verknad frå 1. april 

2015. 

Syskenmoderasjon er 30% for barn nr. 2, og 50% for barn nr. 3. 

  

http://www.masfjorden.kommune.no/

5.5.  Foreldrebetaling SFO 2015 

T.o.m 5,9 timar pr .veke kr    505 pr. mnd. 

6,0 – 9,9 timar pr. veke kr 1 005 pr. mnd. 

10,0 – 13,9 timar pr. veke kr 1 390 pr. mnd. 

14 timar og over pr. veke kr 2 020 pr. mnd. 

 

Syskenmoderasjon er 30% for barn nr. 2, og 50% for barn nr. 3. 

 

5.6. Elev og lagsbetaling i kulturskulen 2015 

Elevbetaling kr 2 100 

Lagsbetaling for barne- og ungdomslag kr 275 pr. time 

Lagsbetaling for lag med vaksne medlemmer kr 375 pr. time 

 

5.7. Eigenbetaling for pleie og omsorgstenester 

5.7.1. Eigenbetaling heimehjelp/praktisk hjelp i heimen 
 

 
 

5.7.2. Satsar for korttidsopphald institusjon 
Staten sine satsar. Fastsetjing av fribeløp og eigenandel for kommunale helse- 

og omsorgstenester vil verta gjort når ein mottar rundskriv frå Helse- og 

omsorgsdepartementet. 

 

5.7.3. Husleige i omsorgsbustader 
Husleige i omsorgsbustad vert kr 5 682 pr. mnd. 

 

5.7.4. Matombringing og sal av mat 
Kr 64 pr. middag med dessert, levert frå sjukeheimen 

Kr 75 pr. middag stor porsjon, levert frå sjukeheimen 

Kr 35 pr. frokost, levert frå sjukeheimen 

 

5.7.5. Eigenbetaling for tryggleiksalarm 
Eigenbetaling for tryggleiksalarm kr. 262 pr. mnd. 

Fritak for minstepensjonistar. 

 

5.7.6. Eigenbetaling for røykvarslar kopla til tryggleiksalarm 
Eigenbetaling for røykvarslar kopla til tryggleiksalarm kr 28 pr. mnd. 

6. HANDLINGSPLAN 2015-18 

 
Investeringane for perioden 2015-2018 rettar seg mot Masfjordsambandet, lokalsamfunnsutvikling, 
folketalsauke og næring,  samfunnstryggleik og beredskap, energi og klima, folkehelse, kvalitet og 
kompetanse og kommunale tenester   
 
Masfjordsambandet er framleis førsteprioritet i Masfjorden kommune og krev store ressursar i åra 
som kjem. Arbeidet er kostbart og brukar store delar av Kraftfondet, som gjer at kommunen får ein 
langt mindre buffer enn det me er vane med. Med ny regjering og føreståande kommunereform vert 
inntektene til kommunen reduserte. I tillegg gjer ei endring i prisen på kraft at kommunen kjem 
særskilt dårleg ut økonomisk. Til saman er dette med på å gjere at kommunen ikkje kan ta på seg så 
mange investeringar som ein ønskjer og treng.  
 
Trafikksikringsplanen og oppfølgjing av tiltak, er med på å gjere Masfjorden kommune til ein tryggare 
stad å bu, ein sentral del av lokalsamfunnsutviklinga.  Oppgradering av vassverk er naudsynte 
investeringar for å møte målet om auka folketal 
 
Det å halde fram arbeidet frå første fase av prosjekt for lokalsamfunnsutvikling med mål om auka 
folketal og senterdanning, mellom anna på Sandnes må fullførast. I dag er det frivillige og 
næringslivet klare til å utvikla dette området, slik at kommunen må sjå si rolle og intensivera arbeidet 
her.  
 
Samarbeidet med Ungt Entreprenørskap oppfyller mange mål og er ein liten, men viktig komponent i 
arbeidet for folketalsauke. Den er med på å skapa møtestader mellom næringsliv og skular, 
kjennskap til lokalt næringsliv, reelle problemstillingar og trening i å løyse oppgåver på ein kreativ 
måte, og alt dette er med på å gje elevar, skule og foreldra betre  innsikt kva som finst av 
arbeidsplassar og behov i Masfjorden og nærområda. Det sosiale aspektet der elevane får møtast på 
tvers av skular er ein annan sentral del av gründercampen. Også arbeidet for Kraftspela er heimla i 
store delar av planverket og har vore ein møtestad for masfjordingar og andre.  
 
Masfjorden kommune kjem godt ut på brukarundersøkingar og innbyggjarane er i det store og heile 
nøgde med tenestene kommunen leverer. Skulestruktur vil vere den potensielt største endringa 
innanfor oppvekstsektoren. Oppgradering av arbeidsrom for lærarane er ei langsiktig investering som 
må vurderast. Bygging av nye omsorgsbustader er naudsynt og desse bør samlast for å kunne få 
bruke ressursane våre meir effektivt. Me treng fleire planar kring kommunale tenester.  
 
Masfjorden kommune må utarbeide temaplan for utbygging av bustader og lokale, der ein må 
kartleggje kor mange bustader me treng, kva lokale me treng, kvar det skal byggjast og 
samlokalisering av bustader, tenester og næring i samarbeid med privat næringsliv.  
 
Kompetente medarbeidere som trivst og har rom for utvikling er ein føresetnad for at kommunen 
skal lukkast. Rekruttering er framleis ei av dei største utfordringane me møter på, slik at me treng ei 
god oversikt over den kompetansen me har og kva me treng.  

Frå økonomiplan  Frå handlingsplan 

Teneste / 

tema 

Ramme- 

sak 2015 

Budsjett 

2015 

enkelt 

vedta

k 

Investerings-budsjett driftsbudsjett 

IKT-felles 500     

Opprustning 

kommunale 

bygg 

2 000 

  
Vedlikehald av 

bygningsmassen 
 

Ventilasjon 

Sandnes skule 
 2 900 

 
  

Kommunale 

vegar 
1 000 

  Kvite tunnelar 

Plan for parkering 

Fast dekke på alle 

kommunal vegar 

Oppfølging av rapport om 

vedlikehaldsbehov på dei 

kommunale bruene 

Vassforsyning 500 

  Hovudplan for 

vassforsyning - 

fagkompetanse 

Hovudplan for vassforsyning 

– utarbeidinga av plan 

Avløp 100     

Bustadfelt 500 

 

1 000
1
 

Områdeplan for 

byggeområde og 

vegutløysing på Sandnes – 

etablering av plan 

Informasjonsplan, 

byggeområde for bustad i 

Masfjorden 

Næring 

 
  100 % dekning av 

mobilnett og breiband 

Etablere Gründercampen i 

drift 

 

Vidareutvikle kraftspela i 

samspel mellom kommune, 

kulturliv og næringsaktørar 

 

  

                                                 
1
 K-sak 044/2014 Medfinansiering tiltak Sandnesplanen 

Planarbeid  

 1 500
2
 Områdeplan med 

konsekvensutgreiing 

for bru over 

Masfjorden 

Overordna ROS-analyse 

for Masfjorden 

kommune 

 Reguleringsplan for 

utbetring av 570 frå 

Andås til Masfjordnes 

fergekai. 

Landbruksplan 

Planarbeid Hosteland 

Sektorovergripande 

handlingsplan for folke-

helsearbeidet i 

Masfjorden 

Områdeplan for 

Haugsværdalen 

Utarbeide overordna 

kompetanseplan 

forskotering  
  Kunstgrasbane på 

Matre 
 

 

Underlag: 

 Kommuneplanen  

 Planstrategi for Masfjorden kommune 2012-2016 

 Vedtak frå kommunestyret 04.06.2013 sak 031/13 

 Investeringsbudsjettet 2014-2017 

 Kommunedelplan for energi og klima 

 Strategisk næringsplan 2012 - 2016 

 Kommunedelplan for idrett og fysisk aktivitet 2011-2014 

 Trafikksikringsplan (høyringsframlegg) 2015 - 2019 

 Kommunedelplan for helse, omsorg og sosial 2014-2026 (høyringsframlegg) 

 Kommunedelplan for oppvekst (arbeidsdokument) 

                                                 
2
 K-sak 031/2014 Finansiering av planarbeid Masfjordbrua 

Kommuneplan for Masfjorden kommune 

Samfunns- og arealdel 2012 – 2024 

 
Visjon: Masfjorden kommune – ein kommune me er stolte av  
 
Mål for kommunen:  bru over Masfjorden. Auka folketalet i kommunen, gode levekår, godt 
   oppvekstmiljø, kvalitet, kompetanse og kapasitet i dei kommunale  
   tenestene. Livskvalitet og naturopplevingar i eit reint miljø.  
 
Kommuneplanen sin samfunnsdel seier kva som er viktig å halde fokus på i Masfjorden, oppfølging 
skjer via tertialrapportering og årsmeldinga 
 

 
12-årige mål i kommuneplanen 
4-årige mål i kortsiktig del av kommuneplanen/strategiske mål i strategisk handlingsdel med 
økonomiplan som gir ambisjonsnivået, dvs kva og nå 
Årsbudsjett: Fokusområde, kritiske suksessfaktorar, kva er viktig å gjera for å nå strategiske måla 

 

Bru over 
Masfjorden – 
vegen til vekst og 
utvikling   

Lokal 
samfunns-
utvikling   
 

Samfunnstryggleik 
og beredskap 
 

Energi og klima  Folkehelse 
 
 

Kvalitet og 
kompetanse 
 

Kommunale 
tenester 
 

Masfjorden 
kommune si 
strategiske 
hovudsak og 
fremste prioritet i 
kommuneplanperio
den er bru over 
Masfjorden.  
 
Ei bru over 
Masfjorden vil bety 
minst like mykje for 
utviklinga i 
Masfjorden og 
Gulen som det 
Nordhordlandsbrua 
har gjort for 
Nordhordland og 
Bergen. 

 

Hovudmål: 
Folketalsauk
e og 
nærings-
utvikling. 
 
Bustad-
bygging:  
Livskraftige 
bygder og 
auka folketal. 
 
Kultur- og  
Nærings-
utvikling 
 
Eit næringsliv 
i vekst og 
utvikling 
 

 

Hovudmål: 
Masfjorden 
kommune skal vera 
ein trygg og god 
kommune å arbeida, 
bu og opphalda seg 
i. 
Masfjorden 
kommune skal 
fokusera på effektiv 
førebygging av 
uønskte hendingar. 
Masfjorden 
kommune skal ha 
ein handlingsdyktig 
brann- og 
beredskaps-
organisasjon. 
 
Vårt kommunale 
beredskapsarbeid 
skal fokusera på 
reduserte 
skadeverknader av 
uønskte hendingar.  

 

Masfjorden kommune 
vil redusera samla 
energibruk, arbeida for 
auka energifleksibilitet 
og omlegging til nye 
fornybare 
energikjelder. 
Masfjorden kommune 
vil arbeida for 
reduksjon av utslepp 
som er skadelege for 
klima eller lokalmiljø. 
Masfjorden kommune 
vil møta venta 
klimaendringar på ein 
planmessig måte og 
vurdera nye 
beredskapsmesssige  
tiltak og andre  
tilpassingar ut frå 
forventa 
klimaendringar. 
Masfjorden kommune 
skal ikkje planleggja 
eller ”bygge inn” ny 
sårbarheit i samfunnet.  
Masfjorden kommune 
vil sikre ei planmessig 
utvikling av 
tradisjonelle og nye 
former for lokale 
energiproduksjon for å 
ivareta både klima, 
lokalmiljø og eigne 
innbggjarar.  

Hovudmål 
Gode og 
aktive dagar 
– for alle i 
Masfjorden 
 
Auka politisk 
og 
administrativt 
engasjement 
for 
folkehelse. 
 
Bevisstgjerin
g av den 
einskilde sitt 
ansvar for 
eiga helse. 
 
Auke den 
fysiske 
aktiviteten 
 

 

Masfjorden 
kommune skal 
vere eit 
kunnskaps- 
søkjande og 
innovativt 
lokalsamfunn. 
Me skal på ein 
framtidsretta og 
inkluderande 
måte søkje 
livslang læring 
og meistring for 
alle innbyggjarar. 
I Masfjorden 
skal: born få 
utvikle sine 
individuelle talent 
og 
meistringsevne, 
innbyggjarar 
med redusert 
funksjonsevne få 
utvikle si evne til 
sjølvhjelp og 
dermed 
livskvalitet, den 
yrkesaktive 
delen av 
innbyggjarane få 
best mogleg 
tilgang til 
næringsretta og 
oppdatert 
kompetanse, 
kommunale 
medarbeidarar 
ha oppdatert, 
tilstrekkeleg og 
heilskapleg 
kompetanse som 
grunnlag for 
tenester av beste 
kvalitet. 

 

Masfjorden 
kommune 
skal ha eit godt 
tenestetilbod 
tilpassa dei 
økonomiske 
rammevilkåra.  
 
Hovudmål og 
delmål jf. 
Samfunnsdelen  

7. ØKONOMIPLAN 2015-18 
§ 44. Økonomiplan 

1. Kommunestyret og fylkestinget skal en gang i året vedta en rullerende økonomiplan. 
2. Økonomiplanen skal omfatte minst de fire neste budsjettår. 
3. Økonomiplanen skal omfatte hele kommunens eller fylkeskommunens virksomhet og gi en 

realistisk oversikt over sannsynlige inntekter, forventede utgifter og prioriterte oppgaver i 
planperioden. Planen skal være satt opp på en oversiktlig måte. 

4. I økonomiplanen skal det for hvert enkelt år økonomiplanen omfatter anvises dekning for 
de utgifter og oppgaver som er ført opp, jf. § 46 nr. 6. 

5. Planer som omfatter avgrensede deler av kommunens eller fylkeskommunens virksomhet, 
skal integreres i økonomiplanleggingen og bruken av midler innarbeides i planen. 

6. Kommunestyret og fylkestinget vedtar selv økonomiplanen og endringer i denne. Vedtaket 
treffes på grunnlag av innstilling fra formannskapet eller fylkesutvalget. Ved parlamentarisk 
styreform skal rådet avgi innstilling som nevnt. 

7. Innstillingen til økonomiplan, med de forslag til vedtak som foreligger, skal legges ut til 
alminnelig ettersyn minst 14 dager før den behandles i kommunestyret eller fylkestinget. 

Dette gjelder likevel ikke ved innstilling som gjelder endringer i økonomiplanen. 
8. Økonomiplanen og endringar i denne oversendes departementet til orientering. 
 
 

Budsjettskjema 1A/1B i økonomiplanen byggjer på ei knapp auke i frie inntekter til fordeling 

på drift.  

 

Regjeringa har varsla ein gjennomgang av kommunane sitt inntektssystem i 2015, og det er 

uvisst korleis denne vil slå ut for Masfjorden kommune. Eigedomsskatteinntektene er og 

uvisse, men utviklinga tyder på ein nedgang på eigedomsskatt på kraftanlegg. 

  

Driftsbudsjettet i økonomiplanperioden er i balanse for 2015 – 2018, men med ei så lita auke 

at det vil ha innverknad på tenestenivået.  

  

http://www.handboka.no/Vgs/Lover/Kommune/kol08.htm#a46


 Budsjett 2015 

Handlingsplan med økonomiplan 2015 – 2018   s. 31 

7.1. Budsjettskjema 1A og 1B – Økonomiplan 2015 - 2018 

7.2. Investeringsbudsjett – Økonomiplan 2015 - 2018 
 

 
 

Formannskapet ønskjer ny anbodsrunde ventilasjon Sandnes skule, med sikte på å få 
kostnadene ned, og ein del prosjekt vart vurdert teke inn i investeringsbudsjettet 
2015 – økonomiplan 2015-18 som  
 

· Sandnes skule ventilasjon  
· Bygg – div. tiltak jf. oversikt side 29 i budsjetthefte  
· Kommunale vegar – (forenkle og betre rekneark/oversikt)  
· Stordalsvegen – rapport framlagt TK – sett av midlar 2013 rekneskapen  
· Omsorgsbustadar 350.000  
· Vassverk (jf. avtale Gulen).   
· Idrettsanlegg og nærmiljøanlegg Matre 
· Helsehus – lokalt   
· Areal Risneskaien – parkering   
· Ventilasjon Nordbygda skule   

 
Investeringsramme på 5,9 mill.kr. for 2015 står fast 

7.3. Investeringsbehov bygg 2015 

7.1. Investeringsbehov kommunale vegar og bruer 2015 

8. VEDLEGG 

8.1. Budsjett pr. kontogruppe 

 
  Framlegg Justert Opprinneleg 
  Budsjett Budsjett Budsjett Regnskap 
  2015 2014 2014 2013 

10 Lønsutg. inkl. sosiale utgifter 136.185.000 130.044.800 131.044.800 123.924.791 
11 Driftsutgifter 70.565.250 75.190.376 68.940.900 85.211.921 
16 Inntekter -206.750.250 -205.235.176 -199.985.700 -209.136.712 
 

T O T A L T 0 0 0 0 

